
Tazwert tamatut 
Amezgun, deg uẓar-is n talsa, uryellikan d tawsit n tsekla yeṭṭfen adeg n 

wadda deg umezruy n uɣref, meɛna d annar n tenfalit d tmuɣliwin n tuderti d-

iskanayen timuhal d waddaden n yalagdud seg wasmi i d-ibda1. Ma nmuqel ɣer 

umezgun amaziɣ, ad t-naf d allal n usentel n timmadi d-yessuffuɣen ayen 

yeffren deg wul n tmetti ɣer unnar n tafat, s tarrayt n ucekker neɣ n unadi deg 

yisental n tudert n yal ass. Deg wadeg n ubrid-agi n lemri, amezgun n teqbayli 

tyufa-d iman-is d asayes n unextem ideg ttilint tnekkriwin d tmussniwin i d-

ijemɛen gar umezruy n zik d tilawt n tura2. 

Deg tmurt n Lezzayer, udem-agi n tẓuri yennulfa-d deg tazwara n tasut tis 

20, akken ad d-yekcem syin ɣer tsekla n tmaziɣt deg yiseggasen n 40. Deg tallit-

nni, udem n umezgun yella d allal n usekfel n tmagit d uḥader ɣef tutlayti d-

iḥerzen ansayen n Leqbayel seg usemmet n unekcum n urumi3. Tadusi n wawal 

deg umezgun aqbayli tebna ɣef unadi n tlelli, d ayeni t-yerran d asebdad n 

tnekkrai d-iwellhen agdud ɣer usirem d unadi n tmussni tamatut. Ayagi ur d-

yelli ara kan s tira, maca s unnar n timawit i yuɣalen d aḍris yettwarun s ufus n 

yimezwura n tẓuri-agi tameskant. 

Aḍris n umezgun ur yemmug ara kan d yiwen n ṣṣenf, acku d asmedger 

anda d-ttemlilint waṭas n tsekkiwin tiḍrisanin am wullis, aglam, d usegzi. Ma 

nemmuqel ɣef tuddsa n uḍris, ad t-naf d as afar asdukklani d-yettawin isentali d-

yekkan seg yiɣisi n tmetti, i d-yettawin srid ɣer ufrag n tektiwin n unadi n daxel 

n umdan4 . Ugar n waya, amezgun d taẓurii d-yessufuɣen awal seg talast-is 

tumyist (mythique) ɣerunnar n wallen, imi ittekki fell-as s useqdec n tfekka d 

                                                             
1MAMMERI, Mouloud, Culture savante et culture populaire en Algérie. Alger, Éditions Dahlab1980. 

2HAROUN, Ahmed, Le théâtre algérien d'expression berbère : de la pratique traditionnelle à la scène moderne. 

Paris, L’Harmattan 1995. 

3CHAKER, Salem, Langue et littérature berbères. Paris, Éditions L'Harmattan 2004. 

4ARISTOTE, La Poétique, trad. J. Hardy, Paris, Éditions Les Belles Lettres, 1996. 

yisɣaleni d-yettaken azamul d unamek lqayen itmeslayt n unadaf. Akken i d-

isegza unagmay SCHMIDT P., amezgun ur yezmir ad yili war asdakkel n sin n 

yiḥricen: tigawt d umeslay, d ayeni d-iwellhen ɣer yiwet n tmuɣli n usugen i d-

yettlalen deg yiwet n tallit5. 

Amezgun n taddart n Tqerbust, i yellan d ul n tezrawt-agi, d amedya n 

umhaz n yidles i d-yekkan seg timawit ɣer uswir n tẓuri. Taddart-agi, tbedd ɣef 

lsas n uqader n tgemmi, maca teɛreḍ ad d-tesnerni tiktiwin timaynutin n 

umezgun i wakken ad d-terr tura ɣef yisental n tura, am temsalt n tmeṭṭut deg 

tmetti d tlelli n wawal, d waddad n tutlayt. Deg tezrawt-agi, ad ɛerḍeɣ ad 

smerseɣ tarrayt tasmaktant i d-yessufuɣen imḍanen d wammud n yirmuden, d tin 

n unamek taɣarant i wakken ad negzu telqey n yisental d tarrayin n usuffeɣ i d-

yeḍran deg taddart-agi seg yiseggasen n 70 ɣer wass-a. 

Abrid n umhaz n umezgun deg taddart n Tqerbust, ur yelli ara d abrid iṣeḥḥan 

kan, maca d abrid ideg d-yella yimenɣi gar uqbur d umaynut. Tasledt- 

agi ad d-tesken amek i yuɣalen yinaẓuren n taddart d nutni i yesseḥbabren ɣef 

wawal, fkan-as udem amaynut i umezgun deg tmurt n Leqbayel6. S wakka, ad d-

banen deg taggara n tezrawt-agi wassaɣen lqayen i yellan gar tudert n taddart d 

unnar n umezgun, i yerran taddart n Tqerbust d tigejdit i d-yessufuɣen taẓuri n 

tidet. 

1. Afran n usentel: 

Yella-d ilmend n wazal ameqqran i tesɛa taddart n Tqerbust deg unnar n yidles. 

Γef waya xtareɣ asentel-agi i wakken: 

 Ad zreɣ ameki d-yella ubeddel deg Yiḍrisen n tceqqufin n umezgun 

seg zik ɣer tura. 

                                                             
5SCHMIDT, Patrice., L'espace théâtral et le texte, Paris, Éditions du Seuil, 1985. 
6YACINE, Kateb, Théâtre et société, Alger/Paris, SNED/Le Seuil, 1971. 

 Ad d-sbegneɣ d akken amezgun deg tudrin d win i izemren ad yili d 

lsas i usnerni n yidles amaziɣ. 

Afran n usentel-a ur d-yelli ara kan akka, maca ibedd ɣef kraḍet (03) n tulmisin 

n unadi ussnan: 

 a) - Tamuɣli tamezruyant d tmetti: Tqerbust, d yiwet n taddart gar 

tudrin n leqbayel i yefkan azal d ameqqran i unadi deg yidles d useḥbiber ɣef 

tutlayt d tmagit. D tin i d-imudden aṭas n yimussnawen d yinaẓuren, afran-is d 

tagnit i wakken ad d-sbegneɣ amek i d-yennulfa umezgun deg tmetti d wamek i 

ibeddel wudem-is seg umezgun amensay ɣer umezgun amaynut. 

b) -Azal n unadi n unnar: Afran n usentel-a yebded ɣef unadi n tidet deg 

taddart, mačči ayen yellan kan deg yidlisen, maca s useqdec n tarrayt tasmaktant 

d tarrayat taɣarant, ara d-yefken isallen i iṣeḥḥan a ladɣa wid i d-gemreɣ srid 

sɣur yimezdaɣ n Tqerbust, d ayen ad aɣ-yeǧǧen ad nẓer dacu-tt tmuɣli-nsen ɣer 

umezgun d yisental iɣef d-yettawi. 

c) -Asnerni n tmussni d uḥraz n tgemmi: Amur ameqqran n tezrawin 

ɣef umezgun d tid i d-yewwin kan ɣef tceqqufin neɣ ɣef yimeskaren 

yettwassnen, maca deg tezrawt-a, bɣiɣ ad d-skefleɣ tidmi n taddart n Tqerbust ur 

d-nettwabder ara yakan deg yidlisen neɣ deg yinadiyen isdawanen, i wakken ad 

nesnerni tasekla tamaziɣt s umata.  

2. Iswi n usentel 

-Ad zreɣ ameki d-yella ubeddel n umezgun, deg taddart n Tqerbust, gar zik d 

tura. 

-Ad d-jemɛeɣ isallen ɣef yinaẓuren d tddukkliwin i iqeddcen deg unnar n 

umezgun deg taddart n Tqerbust. 

-Ad waliɣ amek i tsemres taddart n Tqerbust amezgun i wakken ad d-tsenfali ɣef 

yisental yerzan timetti. 

3. Tamukrist 

Tamukrist n tezrawt-a, tebna ɣef yiwen n usteqsi agejdan:" Ameki d-yella 

umhaz n umezgun deg taddart n Tqarbust, d acu-ten yisental iɣef d-yettawi?" 

Gar yisteqsiyen addayen iɣef d-yewwi ad d-rreɣ deg unadi-a d: 

 D acui d timental i yeǧǧan amezgun ad yennerni deg taddart n Tqerbust? 

 Amek ttwalin yimezdaɣ n taddart n Tqerbust amezgun? 

4. Turdiwin n unadi 

I wakken ad d-rreɣ ɣef tmukrist i d-fkiɣ, smerseɣ tarrayin-a: 

 Turda tamezwarut: Amezgun deg Tqerbust yusa-d amhaz n tmucuha d 

tmedyazt n zik ɣer umezgun n usayes. 

 Turda tis snat: Amezgun-a, yeǧhed s waṭas deg lqern wis 20, yerna 

yettbeddil i lmend n ubeddel n tmetti n teqbaylit. 

 Turda tis kraḍ: Ugar n 60% n yimezdaɣ, ttwalin d akken amezgun d 

tarrayt n usegmi, acku d win i d-yettawin s waṭas ɣef yisental n tmetti 

ugar n yisental n tsertit. 

5. Tarrayt n umahil 

Deg uḥric-agi, ad d-mmeslayeɣ s wudem amatu ɣef wudem n umezgun d tarrayt 

n umahil-iw d usenked n wammud i d-gemreɣ deg unnar deg taddart n Tqerbust. 

Iwakken ad d-ssiwḍeɣ ɣer yiswi n unadi, ḍefreɣ snat n tarrayin tigejdanin n 

tesleḍt (tasmaktant d taɣarant), i wakken ad d-sbegneɣ udem n umezgun deg 

tilawt, d wamek i d-yella umhaz-is.  

 Tasleḍt tasmaktant: Terza amḍan n wid i iḥeḍḍren i tceqqufin n 

umezgun, leɛmeṛ d tuzzuft-nsen, iswi-inu deg tesleḍt-agi, d asuffeɣ n 

yigmaḍ iṣeḥḥan i wakken ad zreɣ assaɣ yellan gar yimezdaɣ n taddart d 

umezgun. 

 Tasleḍt taɣarant: Tasleḍt-a, tessaweḍ-iyi ad geɣt asleḍt lqayen i tektiwin n 

yimezdaɣ, d usuffeɣ n yinumak yeffren n umezgun, deg taddart n 

Tqerbust. 

Agmer n yisallen: 

 Tirza ɣer unnar: Fɣeɣ ɣer taddart n Tqerbust i wakken ad waliɣ s 

wallen-iw amek i d-yettili wurar d usuneɣ n usayes. 

 Tadiwennit: Xedmeɣ tadiwennit d yimeskaren d yimezdaɣ n taddart. 

Smerseɣ tisastanin i wakken ad d-gemreɣ isallen ɣef umezruy n umezgun 

deg tuddar n Tqerbust. 

 Tisastanin: Freqeɣ tisastanin ɣef yimezdaɣ n Tqerbust i wakken ad d-

jemɛeɣ isallen n tesleḍt tasmaktant (amḍan n yimferṛjen, leɛmer-nsen, d 

tmuɣli-nsen ɣer umezgun). 

 Allalen n umahil: Sqedceɣ anesgel n wawal (dictaphone) d tiliɣri i 

wakken ad d-skelseɣ timucuha n wurar d wawal n yimsulɣa. 

6. Asenked n wammud 

Ammud-iw d win i d-skelseɣ seg taddart n Tqerbust, yebna ɣef: 

a. Talyat n wammud 

 Idrisen yuran: Sqedceɣ yiwet n tmezgunt (neɣ snat) i d-uran yimezzayen 

n taddart i d-yemmalen amek i tura teqbaylit n unnar. 

 Iseklesen: Ammud-iw yezmer ad yili deg-s udiwenni neɣ tibidyutin 

(vidéos) n wurar i d-nekkles seg tfaskiwin. 

 Imsulɣa: Wwiɣ-d isallen sɣur Mass Tawdiyat Muḥemmed d Mass 

Tigrine Saɛid, iyi-d-yefkan udem alqayan ɣef umezgun n taddart. 

b. Asismel n wammud 

Nebḍa ammud-nneɣ ɣef sin n yeḥricen: Aḥric amezwaru d tasleḍt 

tasmaktant (iseggasen, amḍan n tmezgunin) d uḥric wis sin d tasleḍt taɣarant 

(tasleḍt n yisental d tarrayt n wurar). 

c. Iswi n wammud 

S usenked n wammud-agi, bɣiɣ ad d-sbeggneɣ amek i d-yemhaz umezgun deg 

Tqerbust d wazal i yesɛa deg uḥraz n yidles amaziɣ.  

Taggrayt 

Ixef-agi, d win i d-yessersen adda n tarrayt i neḍefer I wakken ad nessiweḍ ad d-

rreɣ tirirt taḥeqqanit ɣef tmukrist i d-fkiɣ di tazwara. Daɣen, d win ineǧǧren 

abrid i tesleḍt ara d-yasen deg yixfawen i d-iteddun, akken ad nessiweḍ ad 

nezrew s telqey imeskar n umezgun-agi akked wassaɣ-is d unnar inmetti.

 

  



 
 

 

 

 

Aḥric amezwaru 

Tiẓri 

  



 
 

 

 

 

Ixef amezwaru 

Amezgun

 

  



Ixef amezwaru                                                                         Amezgun 

 

 
18 

Tazwert 

Deg yixef-agi amenzu, iswi-inu d asebgen n lsas d tarrayin iɣef ibedd 

umezgun s umata, d umezgun aqbayli s tarrayt tusligt. Tazrawt-iw ad d-tawi 

awal, deg tazwara, ɣef tbadutin tigejdanin n umezgun i wakken ad nzer acu-t 

ṣṣenf-agi n tsekla d wamek i d-yemgarad ɣef tiyaḍ. Syin akkin, ad d-ffkeɣ 

tarrayt n umezruy n umezgun, segmi i d-yebda deg umaḍal a ladɣa ɣer 

Yigrikiyen almi d tallit ideg i d-yebda umezgun azzayri i d-yusan d amhadi ɣef 

yidles d umezruy-nneɣ. 

Deg uḥric nniḍen, mmeslayeɣ-d ɣef umezruy n umezgun aqbayli s telqayt, 

d talɣiwin-is, leṣnaf-is d tiskiwin-is i d-isbedden udem-is adelsan.  

1. Tabadut n umezgun 

 Amezgun d yiwet n tewsit n tsekla yebnan ɣef udiwenni d usayes. 

Amezgun mačči d tirakan, maca d tudert d yiḥulfan yettwasaysen. Γef leḥsab n 

Anne Ubersfeld, ur nezmir ara ad nebḍu tira n uḍris d wurar n unaẓur, axatar 

aḍris n umezgun yettwabna i wakken ad yettwurar7. 

          Seg tallit n Yigrigiyen, Aristote yenna-d d akken amezgun d as afar i d-

iskanayen tigawt. Amdan yetturaren amezgun ur yettwaḥsab ara d akeddab, 

maca d ameskar n tilawt nniḍen8. 

Amezgun d taẓuri taqdimt i d-yettawin ɣef waṭas n temsal yemxallafen am 

tsertit, tadamsa d yidles… D armud amugtit i yesnernayen timetti, imi d-

yessenfalay ɣef wuguren d yisental icudden ɣer tudert n yal ass. Deg 

yisegzawalen n tefransist, am umezgawal Le Petit Robert, amezgun d taẓuri i 

yettnadin ad d-tesken sdat n yimferjen yiwet n tegrumma n tedyanin i deg tekkin 

                                                             
7Ubersfeld, Anne, Lire le théâtre, Ed. Armand Colin, Paris 1996. 
8Aristote, La Poétique, trad. J. Hardy, Ed. Les Belles Lettres. 

yimdanen s wawal d tigawt, aya s unelmed n yilugan i yettbeddilen ilmend n 

talliyin d tmuɣli n yal timetti9. 

1.1. Amezgun gar usayes d tsekla 

 Amezgun ur yeqqim ara kan deg yiḍrisen yettwarun, maca d tigawt i d-

yettilin srid sdat n lɣaci. Ilmend n usegzawal Larousse, amezgun d askan n 

yiwet n tigawt tamugant sdat n yimnezhen, d ayeni d-yessufuɣen iḥulfan n 

umdan s wudem n wurar10.  

 Amezgun d yiwet n tẓuri n usugeni d-isdukklen amḍiq, tasekla d usayes. 

Γef wakken i d-yenna umawal n Hachette, amezgun d: 

 Adeg n temlilit: D amḍiq n usali n tceqqufin ideg d-ttemlilin yimferǧen i 

wakken ad walin asayes. 

 Aḍris n tira: D asentel yebnan s udiwenni gar yiwudam. 

 Tarrayt n wurar: D anaw n tẓuri, i d-yettilin s wurar uqbel ad yaweḍ 

uḍris-nni s asayes11. 

   1.2. Amezgun deg tmetti taqbaylit 

 Ma nemmuqel ɣer yidles n teqbaylit, amezgun d tawsit i d-yusan d 

tamaynut ɣef tsekla-nneɣ taqburt i yebnan ɣef tmedyazt d tmacahut. Muḥend 

Akli Saḥi, yenna-d d akken amezgun deg teqbaylit yebna ɣef udiwenni gar 

yiwudam. Beṭṭu-ines icudd ɣer ttawil i sexdamen akken ad yaweḍ uḍris ɣer 

unermas, nezmer ad d-nader:  

Amezgun n rradyu i d-yettawḍen s sṣut kan, amezgun yuran deg yidlisen, 

d umezgun n usayes i yetturaren srid sdat n yimferǧen12. 

                                                             
9Le Petit Robert (1990), Paris, Le dictionnaire Le Robert, Asb 1956. 
10Le Petit Larousse illustré (2002), Paris, Larousse, Asb 1005-1006. 
11Hachette, Dictionnaire du français, Algérie.1992. 

12SAḤI, Muḥend Akli, (Aḍris ɣef umezgun n teqbaylit). 

S wakka, amezgun d lemri n tmetti-nneɣ, i d-yessenfalayen tamuɣli-nneɣ ɣef 

ddunit, d yiḥulfan ineqqen deg wulawen-nneɣ, i d-yettbinen s wudem n urar d 

uskan n tilawt.  

2. Amezruy n umezgun  

  2.1. Amezgun amaḍalan 

Amezgun d yiwet n tewsit n tsekla i d-yellan seg zik n zik, aḥric-a n tẓuri 

yebda-d ɣer Yigrikiyen iqburen uqbel ad tuɣal d tawsit iṛessan s lsas. Ineggura-

agi, llan xeddmen snat n tmaɣriwin tisemmanin deg useggas i d-yessufuɣen sin 

n leṣnaf n umezgun imeqqranen. 

 Tamellaɣt: Tettili-d deg tallit n tegrest, imi i d-tettmagar lawan n tẓurin d 

ccrab. D yiwet n tmaɣra n lferḥ d teḍsa, anda i d-ttilin yisefra, ccna d zzhu 

gar lɣaci. 

 Takesna:Tinna tettili-d mi ara d-taxer tefsut. Deg tallit-nni, lɣaci ttidiren 

yiwet n lweqt n leḥzen d wurfan, ayeni d-yeldin abrid i umezgun n ddiq d 

twayit. 

S wakka, nezmer ad d-nini belli amezgun mačči n tura, maca d lsasi d-yefrurin 

seg unamek n tudert d wansayen n yigrikiyen n zik13. 

2.2. Amezgun azzayri 

Ur nezmir ara ad d-nemmeslay ɣef umezgun aqbayli ma yella ur nebdir 

ara tlalit n umezgun azzayri s umata. Akken ad negzu amek i d-yennulfa, llan sin 

n yiberdan n tmuɣli14: 

a- Tammuɣli tamenzut: Teqqar-d belli amezgun azzayri d agmuḍ n tlalit 

n yidles-nneɣ d yidles n umalu (l'Occident). Dagi, amezgun yusa-d s lemɛanda n 

tarrayin n umaḍal neɣ s temlilit n snat n tɣermiwin yemgaraden. 

                                                             
13DAASOUKI, Omar. Amezgun:tlalit-is, amezruy-is d lsas-is (نشأتهاوتاريخهاوأصولها :المسرحية). Tiẓrigin: Dar Al-

Fikr Al-Arabi, Lqahira (Maṣer), 2003. 

14UNIVERSITÉ D’ALGER. Amezruy n umezgun azzayri d unerni-ines L'histoire du théâtre algérien et son 

évolution). Mémoire de Magistère de l'École Doctorale, Alger : Université d'Alger 2, 2010. 

b- Tammuɣli tis snat: Teqqar-d belli amezgun-nneɣ ur t-id-newwi ara 

seg tama nniḍen, maca yekka-d seg tmetti-nneɣ, ama d timucuha, d ansayen i d-

yennernan seg umezruy nneɣ. 

Ilmend n unadi i d-yexdem Amar Laoufi, amezgun d afares n tmetti s timmad-is. 

D abrid anda i d-tettban tɣerma n ugdud, anda i d-tettales tmetti I tudert-is s 

wudem n tẓuri nniḍen15. 

Mahieddine Bachtarzi: Yettusemma d "bab n umezgun azzayri", yettwali, 

amezgun d allal n usaki n ugdud. Isexdem tira yellan d tin n "Vaude ville" akken 

ad d-yerr lbal n lɣaci ɣer wuguren n tmetti n tallit-nni16. 

KatebYacine: Yeqqar-d d akken, amezgun d allal n usaki n uɣref d umennuɣ-is 

mgal lbaṭel, amezgun-is ur yeqqim ara kan deg usayes, maca d netta i d-

yesnulfan tarrayt n umezgun n ubrid. Deg umezruy n umezgun-is, ladɣa deg 

temzugunin am Palestine trahie neɣ Mohamed prends ta valise, Kateb Yacine 

yerra tutlayt n ugdud (tmaziɣt d darja) d lsas n tira-is, i wakken ad yaweḍ srid 

ɣer wulawen n medden17. 

2.3. Amezgun aqbayli 

Amezgun aqbayli, uqbel ad yaweḍ ɣer usayes sdat n lɣaci, yebda-d tikli-

ines tamezwarut s ttawil n rradyu. Tallit-agi n rradyu tella d lsas i d-isbedden 

udem n umezgun i d-yetturaren s taqbaylit. Deg useggas n 1948, tԑedda-d 

tmezgunt tamezwarut i wumi semman "Agujil" s tallelt n Ccix Nurddin d 

yinaẓuren nniḍen am M. Lamrani i d-isbedden Ammas n Tamiwin n Tẓuri n 

Umezgun18. 

Deg yiseggasen n 50, amezgun yuli ɣef usayes s tmezgunt "Si Meziane" n 

M. Bachtarzi, maca s tmedrawt n M. Hilmi i d-iwekkden belli d tallit-nni n 1952 

                                                             
15Laoufi, Amar. Amezgun d timetti: Tanfalit n tudert. 2010. 
16Bachtarzi, Mahieddine. Mémoires (1919-1939). Éditions SNED, Alger. (Vision du théâtre comme outil 

d'éveil social. 1968. 
17Kateb, YACINE. Le théâtre algérien et la quête d'identité. Revue CELFAN. (Le théâtre comme combat 

politique et linguistique).1971. 
18M. Hilmi, Amezruy n tmezgunt "Agujil" d usnulfu n CRAD (1947-1948). 

i d-ilul umezgun n usayes s wudem unṣib 19 . Sakin, amezgun-agi yewweḍ, 

alamma d tilizri n Fransa Tamezwarut s tmezgunt "Axxam n Lehna" deg 

useggas n 195820. 

Γer tama n wayagi, timsal n tsertit d tallit n rrebrab deg Lezzayer ḍerren 

taṭas ɣef leqdic n tdukkliwin tidelsanin i d-yellan deg Bgayet neɣ Tizi-Uzzu. 

Adabu n tallit-nni yessers-d rrehba, ayen yeǧǧan ixxamen n umezgun ad 

ssiwḍen ɣer nnger, yerna ur d-yelli ara uɛawed n lebni-nsen s wudem iǧehden21. 

3. Talɣiwin n umezgun 

a. Takesna (tatrajidit): 

Takesna, i d-yekkan seg unamek n tegrigit "taragos", d tawsit n umezgun i d-

yettawin ɣef tedyanin qessiḥen n tudert, tuget n tigawin-is ttfakant s lmut n 

uwadem agejdan n tceqquft. 

Deg udlis-is, Viegnes yerra lwelha-s ɣer wamek i yettwali Aristote takesna n 

teglest, imi yenna-d takensa d: 

 Arwas n tigawt yemden: Takesna d taluɣt i d-yettawin yiwet n tigawt 

ikemmlen seg tazwara ɣer taggara, d tin i d-yessufuɣen akk tilufa n 

tadyant s wudem yellan d arwas n tidet. 

 Ur tesɛi ara amkan i teḍsa neɣ i lferḥ; d tin i-yettawin ɣef leḥzen i wakken 

ad d-tesken lqerḥ n tudert. 

 Ur nettales ara: D tadyant i d-iḍerrun tikkelt kan, ur nezmir ad as-nɛiwed 

tiklelt nniḍen22. 

  

                                                             
19M. Hilmi, Tazwara n umezgun n usayes s tmezgunt "Si Meziane" (1952). 
20M. Hilmi, Amezruy n umezgun aqbayli deg tilizri n Fransa (1958). 

21Tasestant ɣef lḥala n tdukliwintidelsanin deg tallittaberkant deg Lezzayer. 

22
VIEGNES, M. L’Esthétique littéraire. Paris : Armand Colin, sb. 69. 

b.Tamellaɣt (takumidit): 

Awal-agi tmellaɣt, yekka-d seg tegrigit taqburt, s unamek “kômôidia” 

awal-a d tuddsa n sin n wawalen: "Kômos" (tameɣra) ma d "ôidè" (taddart). Deg 

umezruy, tamellaɣt d yiwet n talɣa n umezgun yerzan tudert n yal ass, lasel-is d 

timeɣriwin i d-ttheyyin yifellaḥen deg tuddar i wakken ad d-sbegnen lferḥ-nsen. 

Iswi agejdan n tmellaɣt d anecraḥ d tasḍsa, i wakken ad d-tessiweḍ tikti-s 

neɣ azɣan-is ɣef tmetti, tesseqdac tarrayin yemgaraden am uɛekki, d ustehzi.  

 Γef wakken i d-yennaViegnes:“Tamellaɣt ur d-tewwi ara ɣef nnger n 

yigelliden, d lmut n yiwudam igejdanen, maca tettawi-d ɣef yiswiren addayen n 

tmetti am yifellaḥen d waklan”23. 

 S wakka, nezmer ad d-nini tamellaɣt d lemri n ugdud, tettas-d tikwal s 

teqseḥ i wakken ad d-tesken akken ilaq amek ttidiren yifellaḥen d waklan d 

yiḥulfan-nsen s tarrayt n wurar ɣef usayes s unecraḥ d ustehzi i d-yettilin s waṭas 

deg unnar-a n tsekla. 

c-Tamuggit (drama): 

Awal-agi d-yekkan seg unamek n tegrigit "dramaturgéo", yebna ɣef 

tedyanin i d-yettilin d lsas i yal taceqquft n umezgun. Bla tidyanin-agi, amezgun 

ur yezmir ara ad yili. 

Seg tmuɣli n Patrice Pavis, tamuggit ur telli ara kan d tira n uḍris, maca d 

tarrayt n usemres n unagraw n umezgun.Yenna-d Pavis, tamuggit d nettat i d 

"lsas n yal taceqquft n umezgun d nettat i lqaleb n  unadi ɣef wassaɣen i yellan 

gar uḍris d usayes". Awal-agi "Drama" iskanay-d: 

 Tigawt: Amek i tteddunt tedyanin seg tazwara ɣer taggara. 

                                                             
23VIEGNES, M. Le Comique. Paris : Éditions Hatier (Collection Profil d'une œuvre)1990. 

 Asentel :Amek i tettwabna tekti n tceqquft, i wakken ad tesɛu anamek. 

 Taskant: Amek i yezmer uḍris ad yuɣal d tutlayt n usayes s usemres n 

tigawin yemxallafen24. 

4. Innawen n umezgun aqbayli 

Amezgun aqbayli yesbedd lsas-is ɣef sin n yiḥricen imeqqranen: win n 

usnulfu n uḍris d win n tsuqilt seg tsekliwin n tibaṛṛaniyin. 

4.1. Tasuqilt d Umsasa 

Tarrayt-agi d tin i d-yettawin iḍrisen n tsekla n tabaṛṛanit ɣer tutlayt taqbaylit. 

 Tasuqilt: Dagi aḍris ur iteddu ara deg ubeddel n ugbur neɣ n talɣa, am 

tmezgunt tamezwarut i d-yessuqel Muḥemmed Ḥilmi seg uḍris n Bacṭarẓi 

(Si Meẓyane). Daɣen, tamezgunt n Kateb Yasin Rfed tabalizt-ik a Muḥ 

yellan s taɛrabt, tettwasuqel-d ɣer teqbaylit deg 1972. 

 Amsasa: Deg uḥric-agi, Muḥya i d lsasis. Amsasa ɣur-s mačči d aɛiwed n 

wayen i d-nnan wiyaḍ, maca d asemsas n tektiwin n ubaṛṛani d umezruy-

nneɣ. 

 Iswi n umsasa: Muḥya yextar amsasa i waken ad yesnerni tutlayt 

taqbaylit s tektiwin tidelsanin n umaḍal. Yessenked-d aya iwakken ad 

nemmeslay akken i aɣ-yehwa" s tutlayt-nneɣ, ad s-nefk azal n tsekla n 

umaḍal 25. 

4.2. Asnulfu 

Asnulfu deg umezgun aqbayli ur d-yelli ara s tarrayt tasulant seg tazwara, 

acku tamharsat n Fransa tesseḥres ɣef tewsatin-agi i waken ur tnernint ara. 

Maca, wid yefkan tudert tamaynut i umezgun: 

                                                             
24PAVIS, P. Dictionnaire du théâtre. Paris : Armand Colin.2002. 
25HafnaouiBaali, Quarante ans de théâtre amateur en Algérie, Éditions des ÉcrivainsAlgériens, 2002, p.73. 

 Amaṭṭaf wis sin (1947-1948): Dagi i d-bdant tefɣulin (sketchs) Arwas n 

tmezgunt s taqbaylit. Muḥemmed Lamrani d netta i d-yesbedden tarbaɛt 

tamezwarut deg 1948, yis-s i d-kecmen isental n tudert n yal ass s wudem 

n unecraḥ  d teḍsa iswi-nsent d ttrebga. 

 Imyura n rradyu d lɣerba: Imyura am Ccix Nurdin, Muḥemmed Ḥilmi, 

d Saɛid Zennun fkan afud i umezgun n rradyu. Ula d Sliman Ɛazem deg 

lɣurba, yessaweḍ ad d-yerr tizlatin-is d ticeqqufin n umezgun. 

 Tallit n yiseggasen n 80: Deg tallit-agi, amezgun aqbayli yewwi-d udem 

n unadi ɣef tmagit, tasertit, d yizerfan n umdan, aya d ayen i d-isbeggnen 

amek i tzerreɛ tsekla taqbaylit deg tmetti. 

5. Leṣnaf n umezgun aqbayli 

  5.1. Amezgun n rradyu 

Anaw-agi n umezgun yugem-d seg snat n tliwa: tarbaɛt n Bachtarzi 

(amezgun s taɛrabt) d tedwilin n warrac n umaṭṭaf wis sin26. Deg tazwara (1948), 

akud n umezgun yella d amezzyan aṭas, d tignatin wezzilen n 10 alamma d 20 n 

tedqiqin kan i d-yettunefken i teqbaylit deg tlemmast n wahil n taɛrabt27. 

5.2. Amezgun d ahanay 

Ilmend n Remdan Abdenbi, amezgun mačči d tira kan i d-yettwaɣran, 

maca d tignatin i ttwalint wallen, isellen yimezzaɣ, am lebsa, d ttawilat n tafat d 

sṣut28. Deg umezgun ahanay, imfarǧen ttidiren tidet s tugna d ṣṣut, d ayen i as-

yettaken udem n tidet i yimeslayen d yimeṭṭawen n yinaẓuren  

                                                             
26Amezruy n umezgun n rradyu: gar terbbaɛt n Bachtarzi d umaṭṭaf wis sin. 

27Ahil n rradyu n Lezzayer (1948), aglam n wakudi d-yettunefkeniteqbaylit. 
28RemdanAbdenbi, Tumnant ɣef umezgun d uḍris. 

5.3. Amezgun ayninaw (Monologue) 

Dagi, ameskar yettebdad weḥd-s sdat n lɣaci, yessedsay-iten s yisental n 

tudert n yal ass. yessexdam aṭas tutlayt n tfekka d ubeddel n taɣect. Gar wid 

yettwassnen deg wanaw-agi, ad d-nebder Fellag Muḥend Saɛid29. 

6. Tiskiwin n umezgun aqbayli 

6.1. Amezgun yettwarun 

Deg tazwara, amezgun yella d timawit kan. Maca, s unerni n tsekla, 

imeskaren am Muḥya ufan-d abrid i tira s tsuqqilt n tmezgunin n tibaṛaniyin ɣer 

teqbaylit amedya "Aneggaru ad d-yerr tawwurt" deg useggas n 197430. Syin, deg 

yiseggasen n 80, banen-d imeskaren nniḍen am Mohand Ait Ighil d Djamel 

Benaouf i d-yessufɣen timezgunin ɣef lkaɣeḍ31. 

6.2. Amezgun ur yettwarun ara 

D anaw i d-yebdan s wudem unṣib deg rradyu n Lezzayer deg useggas (1947). 

Yeqqim d amahil n terbbaɛt it-yetturaren mebla ma yettwaru deg udlis. Gar 

yinaẓuren n wanaw-agi Ali Abdoun, Anissa Rouiched, ma d wid i t-id-yewwin s 

wudem n ccna am Sliman Azem d Ccix Nurdin32. 

  

                                                             
29] FellagMuḥendSaɛid d unaw n uyninaw deg umezgun aqbayli. 
30Muḥya, Tasuqqilt n umezgun: "Aneggaru ad d-yerrtawwurt" (1974). 
31MohandAitIghil d Djamel Benaouf, Tira n tmezgunin deg tagara n yiseggasen n 80. 
32Inaẓuren n umezgun timawit deg rradyu d cna: SlimanAzem d CcixNurddin. 



Ixef amezwaru                                                                         Amezgun 

 

 
27 

Taggrayt 

 Amezgun d yiwet n tẓuri taqdimti d-yeǧǧan later-is deg umezruy n tsekla 

n talsa. Seg wasmi i d-ilul ar ass-a, iɛedda-d ɣef waṭas n talliyin d ubeddel, armi 

i d-yufa amkan-is d tawsit iǧeheden deg yidles n tura. Seg unnerni-agi, uɣalen 

xeddmen-as tifaskiwin anda i d-ttemlilint tdukkliwin tidelsanin yemgaraden; yal 

yiwet seg-sent tessenfalay s uɣanib-is akken ad tessiweḍ tikti-ines ɣer win itt-

yettabaɛen. 

           Nnig waya, amezgun mačči d talaba n tẓuri kan, maca lsas n tudert n yal 

tmetti. D yiwet n tesga n tlelli anda i d-yettader umdan iɣblan d wayen i t-

iceɣlen, tawsit-a n tsekla, d nettat i d lemri n tmetti i d-iskanayen amek tga 

temetti-nni. S umata, amezgun d allal n usnerni n tmuɣli d tussna n yal agdud.

 

  



 

 

 

 

Ixef wis sin 

Tasleḍt tasmaktant d 

tɣarant

Tazwert  

Deg uḥric-agi, ad d-fkeɣ igmaḍ usdiden i unadi i xedmeɣ ɣef usentel n 

"Umhaz n umezgun deg taddart n Tqerbust". Iwakken ad d-suffɣeɣ yis-sen tidet 

n umezruy d wemhaz n tẓuri-agi, smerseɣ snat n tarrayin tigejdanin: « tarrayt 

tasmaktant (quantitative) i d-yettaken igmaḍ iṣeḥḥan, d tarrayt taɣarant 

(qualitative) i d-yellan d anadi s telqayt ɣef tmuɣli n yimezdaɣ n Tqerbust ɣer 

umezgun. 

Ad d-segziɣ deg uḥric-agi amek i d-yella leqdic-iw deg unnar, d acu-ten 

wallalen i sqedceɣ, d wamek i d-jemɛeɣ isallen iwakken ad d-sekneɣ amek 

yemhaz n umezgun deg taddart-agi seg zik armi d tura. Leqdic-a i d lsas n 

tezrawt-inu. 

1. Tasleḍt tasmaktant 

     Terza amḍan n wid I iḥeḍḍren I tceqqufin n umezgun, leɛmeṛ d tuzzuft-nsen, 

iswi-inu deg tesleḍt-agi, d asuffeɣ n yigmaḍ iṣeḥḥan iwakken ad zreɣ assaɣ 

yellan gar yimezdaɣ n taddart d umezgun. 

1.1. Aferdis n unadi: Semrseɣ tasatant, s yiwet tferret n yisteqsiyen, 

heyyaɣ-tt s tarrayt n tseddast, fkiɣ-tt i kra n yimezdaɣ n taddart n Tqerbust 

iwakken ad d-jemɛeɣ isallen iwulmen i unadi-inu. 

1.2. Iswi n unadi: Deg uḥric-agi, nudaɣ ad d-sbegneɣ s usmiḍen amek i 

ttwalin yimezdaɣ amezgun, d wacḥal n yimdanen i iḥeddren I tmezgunin, d acu-

ten wanawen d yisental i d-ijebbden tidmi-nsen ugar. 

1.3. Tarrayt n usemres: Isallen i d-jemɛeɣ rriɣ-ten deg tfelwiyin n tesleḍt 

d tkarḍiwin i waken ad siwḍeɣ ɣer yigmaḍ i d-isbeggnen s telqay tikli n 

umezgun deg taddart n Tqerbust. 

2. Tasleḍt taɣarant 

Tarrayt-a, tessaweḍ-iyi ad geɣ tasleḍt lqayen i tektiwin n yimezdaɣ, d usuffeɣ n 

yinumak yefren n umezgun, deg taddart n Tqerbust. 

2.1. Aferdis n unadi: Xedmeɣ tadiwennit d yimdebbren n umezgun 

(imeskaren, imsufɣen, d widi d-isbedden tidukkliwin tidelsanin  deg  taddart n 

Tqerbust). 

2.2. Iswi n unadi: Nudaɣ ad d-fehmeɣ "acuɣer?" d "wamek?" i d-yella 

umhaz-agi. S tarrayt-agi, nudaɣ ad d-jebdeɣ isallen ɣef wassaɣ yellan gar 

umezgun d tummast tamaziɣt, d wamek i d-bedden yimigan sdat n wuguren 

iwakken ad d-ḥerzen udem-agi n yidles. 

2.3. Tarrayt n usemres: Semrseɣ tasleḍt n uḍris (ugbur) iwakken ad 

sifseɣ ameslay  n wid i d-steqsaɣ d usbadu n tarrayt-nsen  n uxeddim. 

Tasleḍt taɣarant deg unadi-inu, mačči d amḍan kan n yimezdaɣ i steqsaɣ, 

maca d "acu" i d-yemmal umezgun i yiman-nsen d wamek i t-ttwalin d ttawil n 

ubeddel n tmuɣliwin deg tmetti. 

3. Tarrayt n tesleḍt 

 Iwakken ad d-rreɣ ɣef turdiwin n unadi, xedmeɣ tasleḍt n ugbur i 

yidiwenniyen (tasestant) i xedmeɣ deg unnar. Bḍiɣ tasleḍt-agi ɣef tlata (03) n 

tgejda tixatarin i d-yemmalen amhaz n umezgun deg Tqerbust : 

a.Tigejdit tamenzut:Amezgun d allal n uḥraz n tmagit tadelsant. Seg wayen 

i d-nnan wid i steqsaɣ teffeɣ-d d akken amezgun mačči d asɛeddi kan n wakud, 

maca d lsas n tmagit. 

 Aseḥbiber ɣef tutlayt:Amezgun deg Tqerbust d iris n tutlayt tayemmat. 

Aṭas n wid i steqsaɣ i d-isbegnen d akken asayes yessaweḍ ad d-yerr tidmi 

n yilmezyen ɣer tutlayt-nsen tanaṣlit, deg tallit ideg tutlayt tella 

tettwaḥres. 

 Tulsa n umezruy:Isental n umezruy (am tegrawla n 54 neɣ timsal n zik) 

mazal-itent d iris n tira n umezgun deg taddart. Ay-agi yemmal-d d akken 

taddart mazal-itt turez ɣer umezruy-is. 

b. Tigejdit tis snat: Amezgun d useggem n tmetti 

Tasleḍt-a, tessebgen-d d akken amezgun deg Tqerbust yesɛa udem n usefrari, d 

useggem n tikli d tmuɣliwin ɣer  wayen d-yessewjad wakud amiran. 

 Tilelli n umeslay: Amezgun yettak tagnit i yimezdaɣ ad d-mmeslayen ɣef 

temsal ur d-nettmeslay ara deg tejmeɛt. D ttawil i usemres n tmuɣli 

tanemgalit s wudem n tẓuri. 

 Abeddel n tmuɣli ɣer tmeṭṭut: Seg tsastant I xedmeɣ, ufiɣ-d d akken 

tettekki tmeṭṭut deg umezgun, d amedya ameqqran n ubeddel. Seg tallit 

ideg yella wugur n wansayen; tura tameṭṭut tla tawuri d tamsagt yerna 

tettwaqbel sɣur timetti, ayen i d-yemmalen taneflit n tmetti. 

c. Tigejdit  tis tlata: Uguren n unnar d yimal. 

Tasleḍt taɣarant tessebgen-d ula d iɣeblan i d-mmugren yimezgariwen: 

 Lexṣaṣ n tawilat: Imezgariwen n Tqerbust d wid iqeddcen s lebɣi-nsen 

kan. Tasleḍt tessebgen-d d akken mazal tidersi n yimukan n uselmed d 

tzeɣwa n tidet yeqqnen ɣer  ddula. 

Tiririt n yimezdaɣ: Γas akken llan wid i d-yessufuɣen awal aqdim, agmuḍ n 

tesleḍt yemmal-d d akken taddart n Tqerbust d tin i iḥemmlen "amaynut" ma 

yella ur yeṭṭixir ara ɣef "nnif" d tikli ilmend n yisuḍaf n tudert zeddigen deg 

taddart. 

Taggrayt 

    Ixef-agi, d win i d-yessersen adda n tarrayt iḍefreɣ iwakken ad siwḍeɣ ad d-

rreɣ tirirt taḥeqqanit ɣef tmukrist i d-fkiɣ di tazwara. Daɣen, d win ineǧǧren 

abrid i tesleḍt ara d-yasen deg yixfawen i d-iteddun, akken ad nessiweḍ ad 

nezrew s telqey imeskaren n umezgun-agi akked wassaɣ-is d unnar inmetti.

Tazwert  

 Deg uḥric-agi n tesleḍt, amezgun n taddart n Tqerbust ur yelli ara kan d 

tawsit n tsekla, maca nwala-t d lemri i d-isbeyyinen amhaz n tmetti taqbaylit seg 

yiseggasen n 80 alamma d tura. Tasleḍt-agi nneɣ ur d-telli ara kan s tɣuri n 

tceqqufin s wudem n tira, lameɛna d anadi n unnar i d-isgerwen udem asmaktan 

i d-yessenfaliyen tamuɣli n yimezdaɣ, d udem aɣaran i d-yewwin awal n wid i 

d-isbedden amezgun-agi. 

 Amezgun deg Tqerbust ur yelliara d allal n useḍsi  kan, lameɛna d asayes 

n teɣdemt anda i d-ttmagren yimezdaɣ deg yiseggasen n ḍḍiq iwakken ad d-

ssiwlen ɣef tmagit, syin ɣer tmetti, alamma tennefli taddart. Deg yixef-agi, ad 

neɛreḍ ad d-nesken amek I yettuɣal wawal n unazur d azal deg tmetti, d wamek i 

d-temhaz tmacahut n umezgun seg ugraw n Lkeccafa deg yiseggasen  n 70 

alamma d tura. 

Amahil-a ibedd ɣef  snat n tgejda  n tesleḍt: 

1. Tasleḍt n wammud n unadi: Terza tririyin n 50 n yimezdaɣ (yemgaraden 

deg tewsit d leɛmer) n Tqerbust iwakken ad nẓer azal i as-yettunefken i 

umezgun deg temnaḍt-a. 

2. Tasleḍt n umezruy n tdukkliwin: Seg terbeɛt i d-yefrurin seg Lkeccafa 

"Aɣbalu" ɣer tdukkliwin tidelsanin "Itran" d "Usayas" d terbaɛt "Tigemmi", 

iwakken ad negzu amek I yemhaz umezgun, isental, akked tawilat-is. 

Tazrawt-agi, d tin i d-imudden amgired yellan gar tallit tamezwarut n yiseggasen 

n 70 ɣer yiseggasen n 90, anda amezgun yettawi-d isental-is ɣef 

usmekti n umezruy n tmurt-nneɣ am tceqqufin “Tagrawla”, “Aḥerki” d 

umennuɣ ɣef tmagit amedya “Tamazirt”, akked tallit tamaynut n 2000 armi d 

tura, deg-s amezgun  yuɣal d aselmed n tgemmi d yidles itsutiwin i d-itteddun. 

1. Tasleḍt tasmaktant d tesleḍt taɣarant 

Deg tarrayt n unadi-nneɣ, i wakken ad d-nefk yiwet n tmuɣli tamatut iqerben 

ɣer tidet n unnar deg Tqerbust, nessemres snat n tarrayin-agi i d-iteddun: 

1.1. Tasleḍt tasmaktant  

Tarrayt-agi tsekfel-d "uzwilen" yezran amezgun deg taddart n Tqerbust. 

Nessuffeɣ-d yis-s igemmaḍ n unnar i d-nejmeɛ seg 50 n yisastanen. Isallen-agi 

seknen-d s telqay: 

 Azal n umezgun: Acḥal n yimezdaɣ i iḥemmlen umezgun rnu 

ḥeddren i tceqqufin, ama mezziyit ama meqqrit. 

 Amḍan n tceqqufin: Tasleḍt-agi terza tdukkliwin (Aɣbalu, Itran, Asayas, 

Tigemmi...) iwakken ad nẓer acḥal n tceqqufin i d-yeffɣen deg yal tallit. 

 Tamuɣli n tmetti: Ma yella amezgun deg Tqerbust d win i d-iḥerzen 

tutlayt d tmagit neɣ d win i d-yessenfaliyen kan uguren n tmetti n yal ass. 

Tasleḍt-agi tasmaktant, tga-d adda i wakken ad nezmir ad nebnu tifelwiyin 

i d-yeskanen udem ussnan n umezgun d wamek i yeddem tawuri n "lemri" i 

yimezdaɣ n Tqerbust. 

     1.2. Tasleḍt taɣarant  

 Amhaz n yisental: Seg yisental n tmagit d umezruy deg tceqqufin 

"Tamazirt" “Mkul cedda, tetbeɛ-itt talwit” ɣer yisental n tmetti am " Lḥaǧ 

Ṭaleb», «Anwa i d lǧahel?" war ma nettu, rreḥba tameqqrant n umezgun, i 

d-yellan deg Tqerbust, alamma d " Ta deg ta" n terbaɛt (Tigemmi). 

 Asnulfu n unazur: Amek i d-yemhaz wudem n turart seg tallit n 

Lkeccafa n  deg yiseggasen n 70 alamma d tura. 

 Tignatin n leqdic: Uguren n ttawilat (tiftilin, ṣṣut, asayes) i d-ttmagaren 

di yal tallit. 

 S tarrayt-agi taɣarant, nessaweḍ ad nadef ɣer umezruy n yal tidukkla 

iwakken ad negzu amek i iqeddec umazway deg Tqerbust d wamek I iḥemmel 

ad d-imudd  awal-is s wudem n umezgun. 

2. Allalen n unadi 

2.1. Tiferret n yisastanen 

D nettati d allal agejdan i tesleḍt tasmaktant. Nessemres tiferret n 

yisastanen I yebnan s wudem n "Isteqsiyen usriden" (iwakken ad nẓer imḍanen) 

d "yisteqsiyen arusriden" (iwakken ad neǧǧ imsulɣa d ilelliyen deg tririyin-

nsen). Tiferret-agi tewwi-d ɣef: 

   * Asissen n umdan (leɛmer, tawsit, leqdic). 

   * Assaɣ n yimezdaɣ d umezgun (acḥal n tceqqufin I iḥeḍren). 

   * Tamuɣli-nsen ɣef  tdukkliwin  n taddart (Aɣbalu, Itran, Asayas, Tigemmi). 

2.2. Allalen  n usekles 

Nessemres (dictaphone)i wakken ad d-negmer awal n yinaẓuren d yimaslayen n 

tdukkliwin. Nexdem yiwen n "Uwellih n usesten" yebnan ɣef  yiferdisen-a: 

 Talalit n umezgun deg Tqerbust d umezruy-is. 

 Uguren n unnar (asayes, imuraren d usileɣ). 

 Imal n umezgun deg taddart d wayen i d-iteddun. 

 

3. Afran n yimsulɣa 

Leqdic-a yeḥwaǧ imsulɣa ad aɣ-d-yefken tiririt iwakken ad d-nagem 

timusniwin yemxallafen deg unnar. Gar wid akk i nesteqsa, nfern-d 9 n 

yimsulɣai  yellan  d  inigan n umezruy: 

Tasuta n yimezwura (Imɣaren d yergazen, 3 n yimdanen) : Wid i yeddern 

tallit n umezgun deg yiseggasen n 70 d 90, wid i d-yecfan i umezruy n umezgun 

seg wasmi i d-ilul deg « Lkeccafa » d tdukkla « Aɣbalu. » 

 Tasuta tis snat (3 n yimdanen): Wid i iḥeḍren i tallit n "Tdukkla Itran". 

Ammud-agi yewwi-d ɣef wameki d-yella ubeddel  n yisental n umezgun. 

 Tasuta tatrart (3 n yimdanen): Ilmeẓyen I iḥeddren tura itceqqufin n 

"Usayas" d tid n "Tgemmi". Ammud-agi, d win i d-imudden tamuɣli n 

yimal n umezgun deg taddart. 

 Inigan seg unnar: Newwi-d kra n yisallen seg tɣiwant n Uɣbalu, 

iwakken ad  nbedd  ɣef umezruy n tceqqufin. 

4. Asissen n taddart  n Tqerbust 

4.1. Tarakalt 

 Taddart n Tqerbust mačči d taddart kan am tiyaḍ; d yiwet n tgemmi 

tarakalant i d-yezgan deg yiwet n tqacuct εlayen ɣef yilel s wazal n 900 lmitrat, 

llan imusnawen i d-yeqqaṛen d akken Taqerbust d nettat i d tameqqrant ula deg 

Tefriqt ugafa, acku tajumma-s tesɛa ugar n 20 n yikilumitren n umkuẓ. Tezga-d 

deg tɣiwant n Uɣbalu, asun n Mceddala, ɣer tama n usammar n waɣir n Tubiret. 

Tezzi-as-d seg tama tayeffust taddart n Yibahlal, ma seg tama n umalu d taddart 

n Sellum, seg tama n unẓul d taɣiwant n ccerfa, ma seg ugafa d idurar n Ǧerǧer 

ɛlayen i as-yefkan yiwen n sser iman-is, Taqerbust tesddukkel ccbaḥa d umezruy. 

         Seg zman aqdim, imezdaɣ n taddart-agi d wid yettwasnen s tfellaḥt, tudert-

nsen teqqen ɣer wakal, d ayen i ten-yeǧǧan ad as- fken azal d ameqqran, imi 

ulac axxam urnesɛi ara tiferkiwin d yiḥerqan. Tuget n yimezdaɣ n Tqerbust ad 

ten-tafeḍ snen akk irmad n tfellaḥt, ama d lqim n ṭṭjur, tayerza, ameggel, aserwet, 

azway n tazert, afras, tamegra, alqaḍ n uzemmur...atg.   

4.2. Amezruy d tmetti 

Ma nuɣal ɣer uẓar n umezruy n At Tqerbust ad ten-naf kkan-d seg -d 

leɛrac n "At Kani". Lejdud n taddart-a d wid i d-yusan seg Lqelɛa n At Ḥammad, 

aya  d ayen i d-yenna  Ḥamid Lɛucdi, deg  udlis-is « Taqerbust At Kani ». 

Yemmeslay-d daɣen ɣef umezruy aqbur n taddart n Tqerbust, imi d-yenna 

d akken, ufan deg umkan iwumi qqaren "Agulmim", iẓekwan n yimeɣrasen 

(iserdasen) n Ccix Bubɣla. Yenna-d daɣen yella yiwen n unagi i d-iwekkden 

belli ufan iɣessan n yiwet n tfekka n umdan i yesɛan snat  n lmitrat d uzgen (2,5 

m) deg  teɣzi. 

Deg umkan nniḍen iwumi qqaren "Tignatin", ufan iɣessan d wunuɣen ɣef 

yeẓra iqburen. Ayagi ibeyyen-d s ttbut belli tella dinna tɣerma n zman uqbel 

tineslemt, imi d unuɣen n tesreḍt taqburt n lejdud n temnaḍt-a. Ma deg Tqerbust 

Ufella (taddart taqdimt), ufan yiwet n tmeqbert tameqqrant; i wakken ad 

tessiweḍ ad tesɛu iẓekwan s tuget-nni, ilaq-as aṭas n leqrrun n tudert. Ma d ayen 

yefren ddaw n tmurt, Lɛucdi  Ḥamid, yenna-d belli llan inestimen ddaw wakal 

deg yimukan-a: (At Ṭaher, Daḥman, d Tɣzut n Ɛli).33 

Ma d ayen yerzan umezruy n tmetti, qqaren-d d akken zik-nni yella-d 

cwal d ameqqran gar yimezdaɣ n Tqerbust Ufella akked tamiwin nniḍen, imi 

ttennaɣen ɣef wakal n wadda. i wakken ad ifakk wugur-a, yekker yiwen n urgaz 

n ddin qqaren-as Sidi Yusef, yerkeb tagmart-is, iṣubb-d d akessar armi d amkan 

ideg teḥbes tegmart-nni, dɣa yeqqim din. Seg yimir-nni, yal win yebɣan ad d-

iṣubb ɣer tama-nni n wadda,  yezga ddaw leɛnaya n Sidi Yusef. Qqimen akken 

                                                             
33

LAOUCHEDI, Hamid. Esquisse d’un village (Takerboust des Ath-Kani). Tizi-Ouzou : Éditions El-Amel, 

2017. 

armi yessaweḍ ad yesdukel cmel n wid yellan ttennaɣen; ihi kkren bnan-as 

taqubbet i mazal d tinigit n umezruy ar  ass-a. 

Seg zik ma nenna-d Taqerbust, ad d-nini taddart n 132 n yimeɣrasen i 

iruḥen d asfel s ufus n temhersa tafransist. Deg useggas n 1958, tenɣa Fransa 54 

n yimjuhad deg  yiwen n wass, deg  wasif.  

Tiyita I tečča Tqerbust deg tallit-nni, tessaki-d imezdaɣ, dɣa kkren-d deg wudem 

n “Digul” aseggas n 1958, nnan-as “ulac tifranin, ulac lvuṭ”, Ugin adbuṭin; Dɣa 

kecmen-d iserdasen n Fransa ɣer taddart, kkren yemjuhad wwten-ten-id s berra, 

dɣa yekker ccwal gar-asen. Imezwura yemmuten deg Tqerbust ad naf: Tamsawt 

Arezqi, Mula Muḥend Lɛerbi…Acu ara xedmen irumyen, kkren hudden 

ixxamen d leḥwari n yimezdaɣ, bnan deg yimukan-nsen tixxamin n tɛessast 

ɛlayen, seg-sent i d-ttɛassan yal tamnaḍt. D ayen i yeǧǧan taddart ad tidir deg 

leḥris armi d aseggas n 1962.  

Gar wid yettwasnen di taddart n Taqarbust deg tallit n tegrawla ad d-nebder:

 -Sliman Σmirat: d amjahed ameqqran, yeddan d Krim Uɛmran, Buḍiyaf,  

d netta i d-ixelqen akabar n MDRA 

-Mlikci Saεid « Afḍis »: d afus ayeffus n Si Σmiruc. Iḥemmel-it aṭas. Imi 

yeqqur uqerruy-is, ur yettagad ara, ɣef waya  i d ssawalen akka. 

   4.3. Idles d tgemmi 

Xas akken, taddart n Tqerbust tɛedda-d deg tegnatin i iweɛren s waṭas, 

maca s yiɣallen n warraw-is tessaweḍ ad terfed iman-is; Ulac d acu n leqdicur d-

snulfan ara neɣ ur xdimen ara, s ddaw ufus n "tejmeεt". Tajmeεt n taddart d tin I 

yettḍebbiren ɣef tamsalt n tmetti, d weḥraz n yidles-nneɣ. Deg-s i d-yettili 

usqerdec n wawal ɣef yal tamsalt yerzan imezdaɣ, imi tajmeεt zik, d nettat i d 

annar n yidles, ulac tawsit n tsekla ur d-nekki ara seg-s amedya: “Timucuha, 

tamedyazt, timsaεraq, amezgun...atg”. aneggaru-a yeṭṭef amḍiq s wazal-is, imi 

imezdaɣ n Tqerbust d wid i iḥemmlen asenfar n tmusni d yidles. D ayenad d-

nulfunt waṭas n tdukkliwin i iqeddcen deg yal taɣult, ama deg tdawsa, tafellaḥt, 

aẓawan, taẓuri, amezgun, leqdicat n taddart...atg  seg-sent ad d-nebder: 

(Tadawsa, Tazemmurt, Itran, asayas…) tineggura-a qeddcent ugar deg taɣult n 

umezgun amhayi d-yettawin ɣef temsal n yiseggasen n 80 d yimal n tutlayt.Aya 

mebla ma nettu, azal I tesεa taddart n Tqerbust deg useḥbiber ɣef tgemmi-nneɣ, 

am tfaskiwin  i  d-yettilin yal aseggas  am «Yennayer", " Amager n tefsut” … 

atg 

5. Agmer n wammud 

Agmer n wammud d lsas n tesleḍt-agi, nebḍa-t ilmend n tarrayin i nessemres: 

        5.1. Ammud n yisastanen 

Nexdem tarrayt n ufran n 50 n yimezdaɣ i nebḍa ilmend n tsutiwin-a: 

 Tasuta tamezwarut (15 n yimdanen): Wid i yeddern tallit tamezwarut n 

tlalit n umezgun sɣur "Tidukkla tadelsant « Aɣbalu ». 

 Tasuta tis snat (18 n yimdanen): Wid i iḥeḍren i tallit n 2000 tin n 

« Tdukkla  tadelsant Itran ». 

 Tasuta tamaynut (17 n yimdanen): Ilmeẓyen i iḥeddren tura i tceqqufin 

n tdukkliwin "Asayas" d "Tgemmi". 

  5.2. Ammud n yidiwenniyen 

Negmer-d 9  n yidiwenniyen s ttawil n usekles, i nebḍa akka: 

 Ammud amezwaru: Idiwenniyen d yimḍebren n Lkeccafa n yiseggasen 

n 70 (Smaɛil Taxliǧt) d yimaslayen n  Tddukkla tadelsant Aɣbalu (Ndir 

Iḥeddaden Saɛid Tigrin, Mlikci Aḥmed). Ammud-agi yessenfali-d amek i 

d-yebda umezgun d "Amennuɣ ɣef tmagit". 

 Ammud wis sin: Idiwenniyen d yinaẓuren n tdukkliwin Itran, Asayas 

(Sɛida Mlikec, Ḥamumi Ɛumer, Nasira Ben Yusef, Tiziri Taxliǧt) Dagi i 

d-nebder amhaz n umazway. 

 Ammud wis kraḍ: Idiwenniyen d yimdebren n Terbaɛt Tigemmi 

(Tawdiyat Muḥamed).  I wakken ad negzu amek i yettuɣal umezgun d 

allal n uselmed n tutlayt. 

5.3. Ammud n uɣbeṛ (Archives) d tugniwin 

I wakken ad nessekfel tidet n leqdic-nneɣ, nejmeɛ-d: 

 Iɣbeṛen: Iḍrisen n yiseggasen n 70 ɣer 90 d wid n tallit n 2000 ɣer tura. 

 Tugniwin: Tugniwin n tdukkliwin d tceqqufin i wakken ad nẓer amek i  

yemhaz usensayes-is deg unnar. 

  



Ixef wis amezwaru                                                    Tasnarrayt n unadi                                     

 

 
43 

Taggrayt 

S tarrayt-agi n unadi i neḍfer, nessawaḍ ad d-negmer isallen lqayen yezran 

amhaz n umezgun deg taddart n Tqerbust. Agmer n wammud, yerza ayen 

yettwarun neɣ ayen i d-nessekles s yimi (idiwenniyen), yeǧǧa-aɣ ad d-nessebgen 

d akken amezgun deg taddart-agi mačči d asayes kan n turart, lameɛna iswi-ines 

d amennuɣ ɣef tmagit, d aseḥbiber ɣef tutlayt d yidles deg  yal tallit. 

Tasleḍt tasmaktant tessekfel-d amḍan d wazal n umezgun deg tudert n 

yimezdaɣ n Tqerbust, ma d tasleḍt taɣarant tewwi-aɣ ɣer wul n tceqqufin, i 

wakken ad negzu amek i yemhaz unazur d umazway seg tallit n Lkeccafa 

alamma d tin tura. Ayen akk i d-nejmeɛ d isallen deg unnar n Tqerbust d tɣiwant 

n Uɣbalu, ara yilin d lsas i uḥric i d-iteddun, anda ara nexdem tasleḍt talqayant i 

yisallen i d-negmer i wakken ad d-nerrer ɣef yisestanen n unadi. 

S wudem-agi, agmer n wammud ur yelli ara d taggrayt n leqdic-nneɣ, maca d 

tawwurt iseg ara nadef ɣer tarrayt n unadi tusnant, i wakken ad nbedd ɣef tidet n 

umezruy n umezgun deg unnar-agi. 

Tazwert :       

Ixef-agi, ad yili d aslaḍ d usegzi n yigmaḍ iɣer nessaweḍ deg unadi-nneɣ, 

deg tazwara nesqedec tasleḍt tasmaktant akken ad d-neḥseb asmiḍen i d-fkan 

yisestanen, ad d-nessufeɣ tikli tamatut ɣef wammud n yisallen d yemḍanen i d-

negmer deg unnar, ɣer yimezdaɣ n taddart n Tqerbust.  

Tis snat,  d tasleḍt taɣarant i d aɣ-yefken tagnit ad nesqardec awal srid d 

yinazuren n umezgun  akked d yimḍebbren n tdukkliwin tidelsanin n Tqerbust. 

Nejmeɛ-d idiwenniyen d tmuɣliwin n yimezdaɣ i wakken ad nesken  amek i 

ttwalin amezgun.  

Deg taggara, tella-d tririt ɣef tmukrist n unadi, ara d-iseknen ma ṣeḥḥant 

neɣ ala turdiwin i d-nefka deg tazwara.  

1. Tasaleḍt tasmaktant d tesleḍt taɣarant 

1.1. Asmiḍen 

Deg tɣult-a n tezrawt-nneɣ,nefka-d igmaḍ ɣef usnerni n umezgun deg 

taddart Tqerbust, nextar-d 50 n yimezdaɣ nefka-asen isestanen. Leqdic-a yella-d 

deg wayyuren n n yennayer d meɣres deg taddart Tqerbust, akken ad d-negmer 

isallenyellan d srid sɣur imezdaɣ. Igmaḍ-a d tririyiniɣ-d-fkan, nerra-ten deg 

tfelwiyin i d-itteddun. 

Tafelwit 1ut: Tawsit n yimezdaɣ 

Tawsit Amḍan Afmiḍi% 

Irgazen 40 80% 

Tilawin 10 20% 

Asemday 50 100% 

Deg tfelwit-a, amur ameqqran n yimezdaɣ i nesteqsa d irgazen 80%, ma d 

tilawin 20%. Nextar-d ugar n yirgazen acku d nutni i iḥeḍṛen ugar ticeqqufin n 

umezgun deg taddart. 

Tasleḍt n tfelwit tamezwarut: 

Amgired i d-ibanen deg yigmaḍ d-teskan tfelwit yezrin melba ccekk ad 

aɣ-awin d tamara i wakken ad d-nini acuɣer d irgazen i yuɣen amur ameqqran, 

neɣ i ilan rrezg akken ad walin ticeqqufin, acku ma nemmuqel ɣer tallit d wadeg 

tuɣ tmeṭṭut deg tmetti-nneɣ, ur yeffir ɣef yiwen. Imi taddart tḥeyyef tameṭṭut deg 

waṭas n temsalt, ad d-nebder seg-sent tuffɣa, tilelli n wawal neɣ n tektiwin, war 

ma nettu tallit qessiḥen i d-tedder tmurt-nneɣ s umata. Rnu ɣer waya, ma ara d-

tettwibder “tlelli” s unamek-is aḥeqqani, ad tt-naf timetti tettwakbel merra, sya 

ɣer ma d-iban kra n umussu iqeddcen deg uderrug. 

Tafelwit tis 2: Leɛmeṛ n yimezdaɣ iwumi nefka isastanen 

Leɛmeṛ Tilawin Irgazen Asemday Afmiḍi% 

18-25 n 

yiseggasen 

7 10 17 34% 

26-59 n 

yiseggasen 

8 10 18 36% 

60 n yiseggasen 

d asawen 

5 10 15 30% 

Asemday 

 

20 30 50 100% 

  

Deg tfelwit i iɛeddan iban-d d akken amur ameqqran n yimezdaɣ i nesteqsa 

leɛmer-nsen gar 26-59  n yiseggasen s 36%. Acku ḥeḍren deg waṭas n talliyin n 

umezgun deg Tqerbust.  

Tasleḍt n tfelwit tis snat: 

 Tafelwit-agi, teskan-d d akken tella tsuta ma nezmer ad d-nini tweɛɛa i 

wakken ad teḥḍer ticeqqufin yettwuraren  sɣur tirbbuyaɛ n taddart imi temgarad 

tmuɣli-nsen, wa yesgunfuy yes-s, wa yettwali-t d asqecmeɛ wayeḍ yufa ɣur-s i 

yugaren-aya. Ma neddem-d amedya imɣaren d wid ur terzi temsalt seg uẓar-is, 

ma d ilemmasen d yilmeẓen zun akken ufan-d tiwwur llint sdat-sen. Ladɣa deg 

tallit ideg nulfan yimussuten idelsanen. 

1.2. Tasaleḍt n tririyin ɣef  yisastanen d tmuɣliwin n yimezdaɣ 

Asteqsi amezwaru: Tḥeḍṛeḍ yakan yiwet n tceqquft n umezgun deg Tqerbust? 

Tafelwit tis 3 : Amḍan  n yimezdaɣ i iḥeḍren i umezgun deg taddart n Tqerbust 

Tiririt Amḍan 
Afmiḍi% 

Ih 38 76% 

Ala 12 24% 

Asemday 50 100% 

Deg tfelwit-a, nwala d akken 76% n yimezdaɣḥeḍṛen yakan i umezgun 

deg taddart. Ayagi yeskanay-d dakken amezgun yesɛa azal d ameqqran deg 

tudert n yimezdaɣn Taqerbust. Maca, ma 24% tuget seg-sen d imɣaren.  

Tasleḍt n tfelwit tis kraḍet : 

Deg tfelwit-agi, atug n wid yeddren amezgun n taddart yuli, acku ma nuɣal ɣer 

tadra n umezgun di tazwara, d usnulfu amaynut, aladɣa di tallit n 80 ar 90, sakin 

iwexxer di tallit qessiḥen d-tedder tmurt-nneɣ almi d-yulles talalit deg 

yiseggasen-agi ineggura. Labeɛda aseggas n 2017 ideg d-tlul terbaɛt “Asaya” 

anda yewweḍ watug aswir-is ɛlayen. 

Asteqsi wis sin: Γur-k, amezgun deg Takerbust yemhaz deg 10 iseggasen-a 

ineggura neɣ ala? 

Tafelwit tis 4: Igmaḍ ɣef umhaz n umezgun deg Tqerbust 

Tiririt Amḍan 
Afmiḍi% 

Ih 29 58% 

Ala 13 26% 

Ur ẓriɣ ara 8 16% 

Asemday 50 100% 

Amur ameqran 58%, ttwalin d akken amezgun d tawsit n tsekla yennernan 

s waṭas a ladɣa deg tallit-agi taneggarut, imi lulent-d aṭas n tukkliwin tidelsanin I 

iqeddcen deg unnar n yidles. Ma d 26% ttwalin dakken ur yemhaz ara.  

Ma d 16% ur zrin ara ma yella-d umhaz n umezgun neɣ ala, acku mačči d 

taɣult i ten-iceɣben. 

Tasleḍt n tfelwit tis ukkuẓet : 

 Deg tallit tamzwarut n yiseggasen n 80, yella umezgun deg taddart n 

Tqerbust maca s lexsas n wallalen d usileɣ deg taɣult-agi ɣas akken iḍrisen llan, 

tedres teẓwarent. Maca deg tallit-agi taneggarut, yennerna umezgun imi, yufa-d 

annar iɣerra, ama d wid ara ad t-ixedmen, ama d wid ara t-inezhen ama d allalen 

imi tger-d iman-is tettiknulujit. 

Asteqsi wis kraḍ: Ilmeẓyen n Tqerbust ttekkin s waṭas deg n umezgun neɣ ala? 

Tafelwit tis 5: Igmaḍ n uttekki n yilmeẓyen deg umezgun  

Tiririt Amḍan Afmiḍi% 

Ih 36 72 % 

Ala 10 20% 

Ulactiririt 4 8% 

Asemday 50 100% 

Igmaḍ n tfelwit-a sbeyynen-ddakken amur ameqran n yimezdaɣ 72%, 

qqaren-d dakken ilmeẓyen n Tqerbust ttekkin s waṭas, yerna fkan-asudem 

yelhanamaynut i umezgun, acku ur teǧǧin ara kan deg talɣa-nni n umezruy, tin i 

d-yettawin s tuget  ɣef tesmsal n ddin d tegrawla.  

Tasleḍt n tfelwit tis semmuset : 

 Amezgun yesɛa iswi, iswi-is d asedwel d uwelleh n tsutiwin (ilmeẓyen). 

Γef waya id-yella usnerni n temlilt-nsen s tuget deg leqdic ɣef umezgun. 

Asteqsi wis ukkuz: Ma yella ilaq ad ilint tlawin deg yal tarbaɛt n umezgun deg 

taddart? 

Tfelwit tis 6:Tamuɣli ɣef uttekki n tlawin 

Tiririt Amḍan Afmiḍi% 

Ih, ilaq. 28 56% 

Ala, ur ilaq ara 14 28% 

Yeqqen ɣer tceqquft 8 16% 

Asemday 50 100% 



Ixef wis sin                                                               Tasleḍt n wammud                                    

 

 
50 

Igmaḍ n tfelwit-a skanayen-d d akken 56% n yimezdaɣ qqaren-d "Ih, ilaq 

ad tettekkint tlawin deg tceqqufin n umezgun imi tameṭṭut d azamul n ttrebga. D 

ayen i d-yessebganen, dakken amur ameqqran bɣan ad ttwalin tametṭut ɣef 

usayes. Ma d 28% i d-yeqqimen, imeqqranen i iɛeddan i 60 n yiseggasen. 

Ttwalin tametṭut ɣef usayes d lɛib neɣ d ayen ur nelhi ara. 

Tasleḍt n tfelwit tis seḍḍiset: 

 Tuget n yimezdaɣ ttwalin d akken tameṭṭut tuklal adeg deg umezgun imi d 

nettat i d ammas n usedwel di tmetti.  

Asteqsi wis5:Ma ilaq ad yili uxxam n umezgun n dayem deg taddart neɣ ala? 

Tafelwit 7: Asuter n uxxam n umezgun 

Tiririt Amḍan Afmiḍi% 

Ih 41 82% 

Ala 5 10% 

Ur zriɣ ara 4 8% 

Asemday 50 100% 

Deg tfelwit-a, 82% n yimezdaɣ bɣan ad yili uxxam n umezgun n dayem deg 

Tqerbust. Aya yelha, imi taddart tesɛa aṭas n yilmezyen iẓewṛen, ur ufin ara 

tagnit and banen deg taɣult n umezgun, acku ulac amkan ideg ara uraren 

ticeqqufin-nsen.  

Tasleḍt n tfelwit tis ṣat : 

 Imezdaɣ tezra tsastant nnan-d d akken tlaq tzeqqa tusligt yerzan amezgun 

kan, ɣef waya ilaq ad yili uxxam anda ara tettunefk tegnit i turart d usileɣ n 

yinaẓuren d uleqqem n tsutiwin. 

Taggrayt 

Ɣer taggara, deg tasleḍt-agi iban-d d akken amezgun yesɛa azal d 

ameqqran deg taddart n Tqerbust, a ladɣa ɣer yilmeẓyen i t-yerran d lsas n 

tnekra tadelsant. Xas tikwal llan wuguren, am tmuɣliwin tiqburin ɣef uttekki n 

tlawin deg umezgun, maca tuget n yimezdaɣ 56% ttwalin d akken attekki-ines 

ysɛa azal d ameqqran deg uṛebbi n tmetti.  

Akken daɣen ara naf deg tesleḍt-a, ugar n  80% n yimezdaɣ ttwalin d akken 

taddart n tqerbust teḥwaǧ amkan unṣib i usnerni n tẓuri-a.

Taggrayt tamatut 

Tazrawt-agi i nga ɣef "Umhaz n umezgun deg taddart n Tqerbust" 

tessaweḍ-aɣ ad negzu s telqey amek i d-yella ubeddel n tmuɣli tadelsant, d 

wazal i yesɛa umezgun deg yiwet n taddart i d-yefkan aṭas i tsekla tamaziɣt. Seg 

tazwara, nufa-d belli amezgun deg Tqerbust mačči d armud n usgunfu d unecraḥ 

kan, maca d tagejdit iṛessan i d-yessufuɣen tiktiwin n tmetti, d allal n usebgen n 

wuguren d yiɛewwiqen i ttidiren yimdanen, d usummer n tifrat i waṭas deg-sen, 

daɣen d yiwen n ttawil s way-s tettwaḥrez tutlayt seg jellu d nnger.  

Maca ar ass-a, mazal ur yewwiḍ ara ɣer uswir asadrar (professionnel), 

ama deg yisental, ama deg wallalen d ttawilat, nessaram deg tsuta-a d wid 

iḥemmlen taẓuri tis ukkuẓ (04), ad ɛerḍen ad tt-skecmen deg tatrarit, annect-a s 

leqdic deg tdukkliwin tidelsanin, asileɣ , tira n yiḍrisen n umezgun, tikkin deg 

rreḥbat d tfaskiwin yemgaraden. 

1. Igmaḍ n unadi 

Seg unadi n unnar i nexdem, nufa-d belli amhaz n umezgun deg Tqerbust 

iɛedda-d ɣef kraḍ (03) n yiswiren n ubeddel: 

Seg timawit ɣer tira: Amezgun yeffeɣ seg wurar n tejmaɛt d tmucuha n zik, ɣer 

tira n yiḍrisen n usayes iṛessan. Ayagi d asurif ameqqran i umezgun d tsekla 

taqbaylit. 

 Seg wurar n ubrid ɣer usayes n tura: Aseqdec n tiknulujit n wass-a 

(tafat, sṣut, d tarrayin n usuffeɣ n ssinima) yeǧǧa amezgun n Tqerbust ad 

yaweḍ ɣer tfaskiwin tiɣelnawin. 

 Amezgun d lemri n tmetti: Agmuḍ n tesleḍt tasmaktant, yesken-aɣ-d 

belli ugar n 85% n yimezdaɣ ttwalin amezgun d ttawil n usaki mgal 

uguren n tmetti n tura am lɣerba d ubeddel n wansayen. 

2. Tiririt ɣef tmukrist d turdiwin 

Tazrawt-a, tessaweḍ ad d-terr ɣef tmukrist n unadi s wudem unṣib. 

Turdiwin inefka deg tazwara d akken "Amezgun n Tqerbust yugem-d seg 

umezruy i wakken ad d-yebnu tura" tufa-d tidet-is deg unnar. Timuzag 

(témoignages) n 8 n yimeskaren d yinaẓuren kkant-d deg yiwet n tmuɣli: 

amezgun deg Tqerbust d "Asfel" udelsan. Anaẓur n taddart-a yessaweḍ ad 

yessemdu (fusionner) gar tmagit d tatrara (modernité).  

3. Iswiyen d yimal n umezgun deg Tqerbust 

Maca, xas akken yella umhaz-agi, nufa-d kra n wuguren i ilaq ad asen-d-naf 

tifrat iwakken taẓuri-a ad tidir ugar: 

 Lixsas n ttawilat: Taddart n Tqerbust teḥwaǧ tazeqqa unṣibt n umezgun i 

wakken arrac ad d-mmuqlen ɣer yisental lqayen s tarrayt taḥerfit. 

 Aḥraz n wammud: Ilaq ad d-yili usizreg n yidrisen n umezgun i d-yuran 

yinaẓuren n taddart  i wakken ur tteddun ara ɣer nnger. 

 Aselmed n tẓuri: Asezdeg n wassaɣ gar umezgun d yilemzyen n tesnawit 

d tesdawit ad yeǧǧ amhaz-agi ad yerr llsas iṛessan i tsutiwin i d-iteddun. 

Ɣer tagara, nezmer ad d-nini belli amezgun deg Tqerbust d amedya n taddart 

i yessawḍen ad yerr taẓuri d tarrayt n tudert. Amhaz d abrid iṛessan seg timawit 

ɣer tira.  

Tazrawt-agi d asurif amezwaru i wakken ad d-nessaki lwelha n unadi ussnan 

ɣer ugerruj adelsan n tuddar-nneɣ. Amezgun aqbayli, d udem n wayen iḍerrun 

deg Tqerbust, ama d amennuɣ n tudert, d asirem n yimal, neɣ d tarrayt iḥerzen 

tutlayt n tmaziɣt. 

Tamaziɣt Tafransist 

Adiwenni Dialogue 

Aferdis n unadi Unité de recherche 

Agmar n yisallen Collecte des données 

Ahanay Spectacle 

Amhaz Évolution 

Ammud Corpus 

Amsasa Adaptation 

Amezgun Théâtre 

Ansayen  Traditions 

Arwas Imitation (Mimesis) 

Asayes Scène 

Asmiḍen Statistique  

Ayninaw Monologue 

Taceqquft n umezgun Pièce de théâtre 

Tigemmi Patrimoine 

Takesna Tragédie 

Tamagit tadelsant Identité culturelle 

Tamellaɣt Comédie 

Tamuggit Drame 

Tamukrist Problématique 

Tasleḍt taɣarant Analyse qualitative 

Tasleḍt tasmaktant  Analyse quantitative 

tifɣulin  Sketchs 

Tijenṭaḍ Annexes 

Tilawt Réalité 

Timawit Oralité 

Timetti Société 

Turda Hypothèse 

Amedya n tferret  n  yisastanen 

Aḥric 1: Isallen ɣef yimsulɣa  

a. Leɛmer : 

           Gar 15 d 25 n iseggasen    ………………………….. 

Gar 26 d 45 n iseggasen     …………………………. 

Gar 46 d 60 n iseggasen     ……….………………… 

Nnig n 60 n yiseggasen      …………………………. 

b. Tawsit: 

Argaz    ……………. 

Tameṭṭut …………… 

Aḥric 2: Isteqsiyen ɣef umezgun deg Tqerbust 

1- Acḥal  n tikkwal i twalaḍ amezgun deg taddart n tqerbust. 

-Yal mi ara d-tili tceqquft ………….. 

-Drus n tikkwal…………… 

-Di lɛemr walaɣ………… 

2- Amek i tettwaliḍ  amezgun deg Tqerbust  deg 10 n yiseggasen-agi 

ineggura ? 

-Yennerna ……….. 

-Yelha kan…………. 

-Yenqes s waṭas ………….  

 3- Anta taceqquft n umezgun i yeqqimen deg wallaɣ-ik ar ass-a? 

Tririt : ……………………………………………………………….. 

4- Amek i tettwaliḍ attekki n tmeṭṭut deg umezgun n taddart?  

Triri :…………………………………………………………… 

5- Tettwaliḍ belli isental n umezgun n tura mgaraden ɣef wid n zik? 

   - Ih…………….. 

 - Ala…………… 

- Ur ẓriɣ ara……. 

6- D acu i d ugur agejdan i d-yettmagar umezgun deg Tqerbust tura akken 

ad yennerni ugar?  

Xtir yiwet n tririt 

 Iixṣas n ttawilat n tedrimt d uɛiwen n ddula. 

 Iixṣas n yixxamen n umezgun neɣ ixxamen n yidles imaynuten deg 

taddart. 

 Ixṣas n wid i t-yetturaren amezgun,  imi ilmeẓyen fkan azal i uzeṭṭa 

n Internet. 

……………………………………………………………………………….. 

Taddart n Tqerbust 

Taqerbust ufella  

Adeg n tejmeɛt n taddart n Tqerbust 

Tarbeɛt Aɣbalu 

Taceqquft Tamazirt 

Taceqquft Lḥaǧ ṭṭaleb 

Taceqquft « Tin akken » 

sɣur Nasira Ben Yusef 

Taceqquft « Anz..ul » 

sɣur Nasira Ben Yusef 

Tinnubga sɣur axxam n yidles n Kteb Yasin 

Tarbeɛt n tdukkli tadelsant « ITRAN » 

Tidukkla tadelsant « ASAYAS » 

Taceqquft  Tagrawla sɣur tidukkla tadelsant Asayas 

Aheyyi i  tfaska tameqqrant n umezgun deg Tqerbust 2022 

Sɣur  « ASAYAS » 

Imezdaɣ n Tqerbust deg tfaska tameqqrant n tdukkli tadelsant 

ASAYAS 2022 

Tarbeɛt n umezgun « TIGEMMI » ɣef usayes deg Wat Leqser, ass 

n 01 mayyu 2024 

Attekki n snat n tceqqufin ( ANZ...UL d TA DEG TA )  n tqerbust  

deg tfaska tis 15 n Sumam deg temnaḍt n Uqbu

Tarbeɛt n umezgun TIGEMMI, deg uxxam n yidles Aɣbalu d 

Tezmalt s tceqquft –is  « Ta deg ta » 

Tarbeɛt n umezgun TIGEMMI, deg uxxam n yidles Kateb yasin n 

Tizi wezzu  d Yiɣzer Ameqqran n Bgayet s tceqquft –is « Ta deg 

ta » 

 

 

  



Tijentaḍ 

 

 
86 

Idiwenniyen yettwarun 

Adiwenni akked  massa Naṣira Ben Yusef. 

 Anita i d  massa Nasira ? Seg  melmi i tebda amezgun i tikelt 

tamezwarut ? 

Nekk d Naṣira Ben Yusef d yelli-s n Tizi Wezzu, sɛiɣ 43 n yiseggasen,  

d tamyarut , femme comédienne. Bdigh amezgun i tikelt tamezwarut deg useggas 

2005 deg Iferḥunen.Xedmeɣ amezgun deg uxxam n yidles Amaziɣ n Kateb Yasin,  

aṭas n tmezgunin i xedmeɣ mxallafent, ama i warrac imecṭaḥ, ama i 

yimeqqranen . 

 Melmi i tebdiḍ amezgun deg Tqerbust ? 

Deg useggas 2016, anda id-mlaleɣ akked la troupe Itran n Tqerbust, rniɣ 

ɣur-sen, neqdec akken aṭas deg umezgun. 

 Acu n  tceqqufin i txedmeḍ yid-sen ? 

Nexdem taceqquft "Taɣdemt" anda uriɣ aḍris-ines, dɣa d taceqquft i yewwin 

aṭas n warrazen ama deg Uqbu, Bgayet, Batna... 

Syin akin nexdem taceqquft n "Yemma Lezzayer", anda i d tewwi 3 n warrazen 

imeqqranen ama deg Batna, tizi wezzu , akked Uqbu. Nerna taceqquft  "Tin 

akken" deg useggas 2022 d tin yewwin  arrazen ama deg Batna,  Ɛennaba. 

Syin akkin nerna taceqquft "Anz...ul"daɣen d tin yewwin aṭas n warrazen. 

Uriɣ aḍris ɣef yigerdan "Ccbaḥa Yettrun" anda yewwi arraz n uḍris ifazen deg 

CANADA.  

 Tqedceḍ  deg terbaɛt nniḍen deg Tqerbust neɣ ala? 

Ih!  



Tijentaḍ 

 

 
88 

 Anta seg-sent? 

Akked la troupe ASAYAS,  Urareɣ s tceqquft-agi Ccbaḥa yettrun,  wwin yis 

arrazen aṭas, am: 

- Arraz  n uḍris 

- Arraz n le comédien ifazen  

-  Arraz n lmuziga. 

 Acu n leqdic i tessewjadeḍ? 

Tura akka aql-i deg tira n yeḍrisen, ama i yigerdan neɣ i yimeqqranen . 

 Deg umecwar inem n umezgun, temlaleḍ-d uguren imi d tameṭṭut neɣ 

ala? 

Deg lawan-nni, mi i bdiɣ amezgun ulac tiqcicin aṭas , imi nekk akked yiwet n 

temddakkelt deg snat yid-nteɣ nessaweḍ nerẓa asalu , d amennuɣ akken ad 

texdem tmeṭṭutamezgun. Ass-a, yeffeɣleɛtab nteɣɣer tafat; Amezgun d tudert, d 

ayen akken yellan deg tudert id nettawi deg umezgun . 

Mi ara d-tefked tudert i tudert n yemdanen akken ad walin tudert n ṣṣaḥ. 

 Tanemmirt a massa. 

Ulac fell-as. 

Adiwenni akked  massa Saɛida Mlikec  

 Azul, d anta kemm a massa ? 

    Nekk d Saɛida MLIKEC, d tamezdaɣt n taddart n Tqerbust sɛiɣ 28 n 

yiseggasen, meilleure interprétatrice féminine, deg  umezgun deg taddart n 

Tqerbust; Sawwḍeɣ ass-a ad kemmleɣ Master deg L'institut Supérieur des Arts 

Dramatiques deg Alger. 

 Amek i tebdiḍ umezgun? 

Deg useggas 2011, asmi i lliɣ  mezziyeɣ ḥemmleɣ mliḥ amezgun, d acu 

kan ur  d iyi-tettunefk ara tegnit imaren, maca llant snat n yessetma tekkint deg 

umezgun deg uɣerbaz alemmas n  Tazaɣart Ɛacur, anda yella ccix Aḥmed 

MLIKCI (Jeddi Ḥmed) d netta i d anemhal uyerna d netta i iqeddcen deg 

uɣerbaz lawan-nni ɣef umezgun d  yidles. Imir yessetma ttawint-iyi  kan yid-sent 

akken kan ad ferğeɣ amek ttrépètint, maca  nekk imir dɣa ḥefdeɣ yak ticeqqufin-

nsen. 

 Melmi i turareḍ i tikelt tamezwarut? 

    Deg la 2eme 89heater de  festival de 89heater amateur di taddart n 

Tqerbust deg useggas 2017 akked la troupe “Asayas”. 

 

 Amek i am-tettunefk tegnit, ad turareḍ deg tceqquft-agi i tikelt 

tamenzut?  

Ddiɣ am yal tikelt akked yessetma ad ferğagh taceqquft n umezgun, anda 

la troupe n ccix Aḥmed ara d-yuraren yiwet tceqquft-ines tiqdimin, anda 

yessawel akk i l'équipe-ines ad d-asen i wass-nni ad turaren; dɣa ass-nni snat 

seg tnelmadin-ines ara yuraren le rôle  azref n tmeṭṭut, ulac ur d-usint ara, dɣa 

din i d ɛerdeɣ iman-iw nniɣ-as zemreɣ ad urareɣ deg le rôle n yiwet seg-sent, 

imi nekk lliɣ ḥefdeɣ yakan akk ticeqqufin-nsen, kemmleɣ tturareɣ ticeqqufin gar 

yiɣerbazen. 

Deg useggas 2022 deg taddart n Tqerbust , deg le festival arscénique s la 

troupe Si Leḥlu n Muḥya, anda wwiɣ  meilleur interprétation féminine. 

 Acu-ten wuguren i d-temlaleḍ imi d tameṭṭut? 

   Ahat tameṭṭut deg temtti nneɣ yuɛer-as cwiṭ lḥal akken yebɣu yili, imi llant 

s waṭas tufghiwin ( Les déplacements) akked leqdic deg unnar-agi n umezgun d 

acu  kan ma yella tesɛa le courage ad taɣleqq imezzaɣz-is, ur tesmuzgut ara, 

ulac acu n lḥağa i izemren ad tt-id-teḥbes. 

    Deg tazwara, kukraɣ tawacult-inu mi ttekleɣ llan ɣer tama-w bɣan ad 

kemmlaɣ deg umezgun, llan yid-i d afud, ulac ur d mlaleɣ ara aṭas n wuguren 

deg tmetti,  xeddmegh-t seg wul, ur smuzegteɣ ara i leḥdur nniḍen ahat ḥusen-d 

s leḥmala-inu ɣur-s, ur texdimeɣ ara iwakken ad fɣeɣ, le contraire rniɣ ɣriɣ aṭas 

ɣef umezgun. 

 Ahat teɛyid deg umezgun ? 

     D awezɣi , Nekk d yiwet ur iɛeyyun ara,  aql-i da aql-i dihin, ttnadiɣ ad 

snerniɣ tizemmar-inu deg wayen yeɛnan amezgun, imi d lḥağa i ḥemmleɣ seg 

wasmi i lliɣ mezziyeɣ , xeddmeɣ-t seg wul. 

 Tanemmirt. 

Tanemmirt ula d kečč. 

Adiwenni akked d mass Ɛumar Ḥamumi. 

 Azul a mass!  

 Tzemreḍ ad d-snekdeḍ iman-iw? 

Azul, nekk isem-iw Ɛumer Ḥamumi ,30 n yiseggasen, d yiwen seg yimezdaɣ n 

taddart n Tqerbust, taɣiwant n Uɣbalu. 

 Melmi i tebdiḍ amezgun? 

Bdiɣ amezgun I  tikelt tamezwarut deg useggas 2016, akked tdukkli tadelsant 

"Asayas" ,ideg I yella id-yekkan seg yisem asayes (la Scène) nekkd Tawdiyat 

Ɛadel; le president d Belqasem Gasmi, bdiɣ yid-sen leqdic deg ubrid n umezgun, 

nessebɛed cwiṭ deg umecwar, nelḥa deg-s. 

 Acu-tenttceqqufinidegd-turareḍ? 

Ticeqqufin numezgun i nexdem: 

"CCBAḤA YETTRUN". 

"TIRGA UMAZIƔ". 

Nerna taceqquft "LASURPRISE" Anda I yurareɣ le role n 

"MrBeen" anda i d-urareɣ s (lemim). 

Wallah dayen kan iwumi cfiɣ smeḥ-iyi kan. 

Tanemmirt a gma Ɛumar. 

Sahit. Ma yella kra id-mmekteɣ ad ak-d-iniɣ. 

 

 

 



Tijentaḍ 

 

 
92 

Adiwenni akked d mass Ḥmed Mlikec. 

Azul a mass! 

D anwa-t Ccix Ḥmed? 

Azul a Besɛudi. 

Nekk d Ḥmed Mlikec, 63 n yiseggasen, retraité, xedmeɣ d aselmad n teglizit deg 

uɣerbaz alemmas. 

Ɣur-i kra n yisteqsiyen ɣef umezgun n taddart n Tqerbust, ma tzemreḍ ay d-

tetteḍ fell-asen. 

Ih, aql-i ɣur-k, ayen iwumi cfiɣ kan! 

Amek i d-yebda umezgun deg taddart Tqerbust ? 

Ayen iwumi i d-cfiɣ nekk , amezgun deg taddart n Tqerbust yebda-d seg UNJA , 

Cabiba; yiwet n Tuddsa 

Taɣelnawt ( منظمة وطنية), d tin i ijem3en ilmezyen i iqeddcen deg waṭas n yirmad, 

am la chorale, amezgun et le dessin, xeddmen des excursions . 

I umezgun? 

Ad d-nawi awal ɣef leqdic i xeddmen deg umezgun akked wid i yellan lawan-nni 

deg UNJA ad naf : 

Ɛebbas Ɛebd Rraḥim, Tawdiyat Ğamal, Bellal Musa .... Mebla ma nettu Lewnis 

Sɛidi, d yiwen gar 

imezwura i iqeddcen ɣef umezgun uqbel tarbeɛt-agi n yilmezyen. 

Segmi i d-tban UNJA da , tlul-d Tdukkla n Uɣbalu, deg useggas 1989 , d wid 

yefkan azal mliḥ i umezgun, 



Tijentaḍ 

 

 
93 

nekk lliɣ d yiwen seg- sen, lliɣ d l’acteur deg la troupe IMUGDA( LES 

DÉMOCRATES) nexdem (les tournées), nurar akk deg tɣiwanin i aɣ-d-yezzin, 

nella deg les festivals yellan deg la Kabylie, nessaweḍneffeɣ ɣer lwilayat-nniḍen 

am Tizi Wezzu, Bgayet, Tubiret ,...Imi nekk d yiwen seg wid i iḥemmlen aṭas 

amezgun, deg usegga 1988 armi 1992, anda rriɣ ad xedmeɣ,ad yeddu yid-i 

leqdic ɣef umezgun . 

Deg 1992 asmi i -d uɣaleɣ ɣer taddart n Tqerbust, ṛebbaɣ-d aṭas n yinelmaden 

deg umezgun , xeddmeɣ amezgun deg uɣerbaz , akken lliɣ deg la troupe 

IMZURAG. 

LA TROUPE IMZURAG , d tin i d-yewwin amaynut i taddart n Tqerbust , 

tufrar-d aṭas yisem n Tdukkla Tadelsant  n UƔBALU. Cfiɣ akken yiwet n tikelt 

au Palais de la culture deg Alger, asmi i yella lawan-nni Ḥemrawi Ḥabib Cawqi 

d netta i d le ministre de la Culture,(Il a assisté), yella asmi i yuraren kra n 

yilmezyen-nneɣ: Dr Ɛmiruc Lɛucdi, Mesɛudi Samir, Demmuc Buxalfa...Nkemmel 

akken deg umecwar n umezgun deg uɣerbaz alemmas Tazaɣart Ɛacur , anda 

tuget deg-sen gar wid akk i ixeddmen amezgun ɛeddan-d seg uɣerbaz-agi, 

amezruy n umezgun deg tadart n tqerbust. 

 Daya iwumi cfiɣ a Besɛudi. 

Tanemmirt a mass. 

Mebla lemzeyya. Ar tufat. 

Adiwenni akked d mass Muḥamed Tawdiyat. 

Azul a mass Muḥamed. Sarameɣ bxir i telliḍ. 

Azul a Zahir a gma aql-aɣ kan. 

D anwa-t mass Muḥamed Tawdiyat? Acḥal deg leɛmeṛ-ik? 

Nekk d Tawdiyat Muḥamed, d aselmad tutlayt taglizit deg uɣerbaz alemmas, sɛiɣ 

42 n yiseggasen. 

Kečč a mass Muḥamed aṭas i tqedceḍ deg unnar n umezgun? 

Ih! Mazal ar tura nqeddec. 

Bɣiɣ ad ay-d-tawiḍ awal ɣef umezruy n umezgun deg taddart n Taqerbust 

iseggasen n 2000 d asawen, d yisental n tceqqufin i txeddmem lawan-nni 

Amezruy n umezgun deg tadart n tqerbust iseggasen n 2000 yella-d ddaw ufus n 

Tdukkla Tadelsant Aɣbalu, tella tettkemmil leqdic- is deg useggas 2001 LA 

TROUPE IMZURAG uraren aṭas n tceqqufin seg-sent Ccaɛwada , Axabit, Tiɣri 

n Umaziɣ...maca aseggas-nni n 2001 llant -d waṭas n les événements, anda 

yehbes umezgun, armi d iseggasen n 2007, 2008 nuɣal ɣer unnar n umezgun 

anda i nurar aṭas n tceqqufin nniḍen. 

Acu-ten yisental iɣef d-tewwim? 

Nexdem taceqquft ɣef yizerfan n tmeṭṭut, tayeḍ ɣef yiwen yunag, asmi i d-yusa 

yewwit-d timiggrit tečča-as akk idrimen-is, nexdem yiwet ɣef le copiage deg 

uɣerbaz, nura daɣen taceqquft ɣef 20 yebrir anda i as nefka isem  Tiɣri n 

Umaziɣ d tin i d- yufraren aṭas nurar-itt deg les résidences universitaires n 

Bgayet.  

Nelḥa-d akken armi d iseggasen n 2012 d 2013, syin akkin ikemmel Le groupe 

ITRAN anda i ixedmen le festival-nni le théâtre Amaziɣ les trois éditions 

Syin tekecm-d Nasira Ben Yusef ɣer la troupe Itran, texdem a pièce pour 

enfants, tefka-as-isem Ccbaḥa yettrun  terna Times. Armi d 2018 nura taceqquft 

Ta deg ta  d tin i d-nurar deg yennayer 2024.  

Ar tura leqdic yettkemmil neɛreḍ ad d-neslal yiwet n tdukkla tadelsant tamaynut 

Tigemmi  d tin ara ikemmlen deg leqdic n umezgun ama s tira neɣ d aheyyi n les 

projets imaynuten. Nessaram ad naweḍ ɣer yiswi-nneɣ. 

Ncallah a mass, Tanemmirt tameqqrant. 

Ulac ɣef-s, ayen teḥwaǧeḍ siwel-d. 

